
ޔާ އިލާހީ އައްސަވާންދޭ 
ހާދަ ނިކަމެތި ވެއްޖެޔޭ

ހަޝްރަތުން އެދި ވާގި ކުރެވޭ
މީ ދުއާ ޔާ އިލާހް

ކަރުނައިން ދެލޯ މިފުރެނީ
ފެތުރޭ މިވަބާގެ ސަބަބުން

ފަރުވާ ނުހޯދި އެދަނީ ، އިންސާނުން ވަކިވެ ދުނިޔެއިން

މުޅި ދުނިޔެ ހަފުސު ކޮށްލީ އާރާއި ބާރު ދެރަކޮށް
މުޅި ކައުނު ކިލަނބު ކޮށްލީ ޒައްރާ އެކޭ ނުފެނި އައިސް

ގޮތް ހުސްވީ ބޭސްވެރިންނަށް
ދުނިޔޭގެ މޮޅު ހަކީމުން

ކަރުނައިން ދެލޯ މިފުރެނީ
ފެތުރޭ މިވަބާގެ ސަބަބުން

އިރުސާދުތައް އަހައިގެން އެންމެން ދުއާ ކުރަންވީ
ދިރުމާއި މިބިން ސަލާމަތް ވޭތޯ ސަޖިދަ ކުރަންވީ

ލައްވާންދޭ ޔާ އިލާހީ
ލައްވާންދޭ ޔާ އިލާހީ

މި ދުނިޔެ އަމާން ތަނެއްގައި
ކަރުނައިން ދެލޯ މިފުރެނީ
ފެތުރޭ މިވަބާގެ ސަބަބުން

ބަންގީގެ އަޑު އިވުނަކަސް މަޖުބޫރު އަދު ވެފައިވީ
ގޭގައި ނަމާދު ކުރުމަށް ހިތްދަތި ކަމާއި އެކީގައި

ހޭލެއްވީ ދުނިޔެ އެހެނަސް
މި ވަބާ ކޮވިޑް ނަވާރައިން
ކަރުނައިން ދެލޯ މިފުރެނީ
ފެތުރޭ މިވަބާގެ ސަބަބުން

